
O‘ZBЕKISTONDA “YASHIL” 
IQTISODIYOTGA O‘TISH 
MUAMMOLARI VA UNI 
BARTARAF ETISH YO‘LLARI

S. R. Topildiyev
I.f.d. (DSc), Toshkent davlat iqtisodiyot universiteti
“Fundamental iqtisodiyot” kafedrasi professori 

Annotatsiya: Ushbu maqolada mamlakatimizda “yashil” iqtisodiyotga o‘tish muammolari hamda muqobil energiyadan 
foydalanish yo‘llari asoslangan. Shu bilan birga, O‘zbekistonda 2030-yilgacha muqobil energiyadan foydalanish va ama-
liyotga joriy etishni tezlashtirish, energiya tejovchi zamonaviy texnologiyalari bilan jihozlash, shu orqali energiya tejam-
korligiga erishish yo‘llari taklif etilgan.

Kalit so‘zlar: “yashil” iqtisodiyot, energiya, muqobil, sanoat, konsepsiya, dekarbonizatsiya, strategiya, Jahon, Osiyo, 
resurs, diversifikatsiya, davlat, marketing, “yashil” energiya, texnologiya, tarmoq, korxona.

Abstract: This article focuses on the problems of transition to a green economy in Uzbekistan and ways to use alternative 
energy. At the same time, ways of accelerating the use and implementation of alternative energy in Uzbekistan until 2030, 
equipping it with modern energysaving technologies, thereby achieving energy efficiency, were recommended.

Key words: Green economy, energy, alternative, industry, concept, decarbonization, strategy, World, Asia, resource, 
diversification, state, marketing, green energy, technology, network, enterprise.

Аннотация: Данная статья посвящена проблемам перехода к зеленой экономике в нашей стране и пути исполь-
зования альтернативной энергетики. При этом были предложены вопросы ускорения использования и внедрения 
альтернативной энергетики в Узбекистане до 2030 года, оснащения его современными энергосберегающими тех-
нологиями, тем самым достигая энергоэффективности.

Ключевые слова: Зеленая экономика, энергетика, альтернатива, промышленность, концепция, декарбонизация, 
стратегия, мировое хозяйства, Азия, ресурс, диверсификация, государство, маркетинг, зеленая энергия, техно-
логия, сеть, предприятие.

K I R I S H
“Yashil” o‘sish va global maqsadlar uchun hamkorlik – 2030” (P4G) ikkinchi xalqaro sammiti 2021yil 

30mayda Janubiy Koreya Respublikasida bo‘lib o‘tdi. Unda davlatimiz rahbari: “Bugungi kunda ona tabiatning 
o‘zi bizga yo‘llayotgan ogohlik qo‘ng‘irog‘iga beparvo bo‘lmasligimiz kerak. Afsuski, iqlim o‘zgarishlari tobora 
kuchayib bormoqda. Biz yashayotgan Markaziy Osiyoda so‘nggi 30 yilda o‘rtacha yillik harorat taxminan bir 
darajaga ko‘tarildi. Mintaqamizdagi asosiy daryolarning havzasi va biologik xilma-xillikning qisqarib borayotgani 
jiddiy xavotir uyg‘otmoqda. Bug‘lanish darajasini oshiradigan gazlar va atmosferaning keng miqyosda iflosla-
nishi muammolarni yanada chuqurlashtirmoqda. Bugungi kunda “yashil taraqqiyot” borasidagi maqsadlarga 
erishish uchun mamlakatlarning harakatlari yanada faol va samarali bo‘lishi kerakligiga hech kim shubha qil-
mayapti. Boshqa choramiz ham yo‘q”, deb ta’kidlab o‘tdilar.

Shu bilan birga hozirgi kunga qadar mamlakatimizda foydalanilayotgan elektro trasfarmatorlarga  
45-50-yillar bo‘lganligini hisobga olsak, elektro trasfarmatorlar hozirgi zamon talablariga javob bermaydi. Aholi 
sonining o‘sib borishi, “yashil” energetikaga bo‘lgan talabni ortishi, rejalashtirilgan mahallalarga elektro energi-
yani yetkazib berilishi bunga asos bo‘ladi. “Yashil” energetikaga o‘tishda anashunday muammolarni bartaraf 
etib zamonviy texnologiyalar bilan jihozlash zarur hisoblanadi.

“Yashil taraqqiyot”ga erishish uchun “yashil” iqtisodiyotga o‘tishimiz va uni rivojlantirishimiz lozim bo‘lmoqda. 
Shu tufayli mamlakatimizda bunday iqtisodiyotni shakllantirish uchun “yashil” iqtisodiyotni rivojlantirish lozim.

M U A M M O N I N G  O ‘ R G A N I L G A N L I K  D A R A J A S I
Sanoat korxonalarida QTЕ manbalaridan foydalanishning tashkiliyiqtisodiy mexanizmlarini takomil-

lashtirish, jumladan, sanoat korxonalarini QTЕga o‘tish mexanizmlaridan foydalanishning ilmiynazariy jihat-
lari ko‘plab xorijlik olimlarning va ilmiy markazlarning ishlanmalarida o‘z aksini topgan. Bu borada S. Ye. Kan 
S’ener, J. L. Sharp' qayta tiklanadigan energiyaning turli yo‘nalishlariga ta’sir qiluvchi omillarini (2018), qayta 
tiklanadigan energiya tizimlarini GarsiyaOlivares, J. Sole, Osychenko.O. (2018), 21asrda qayta tiklanadigan 
energiya manbalarini M. K. G. Deshmuxlar (2021) ilmiy tadqiqotlar olib borishgan. Ushbu uzoq xorij olimlari 
sanoat korxonalarida QTЕ manbalaridan foydalanish asosida iqtisodiy samaradorligini oshirish nazariyasi va 
amaliyotini shakllantirishga qo‘shgan salmoqli hissasiga qaramay, biznes subyektlarining o‘zaro munosabatlari 
marketingini tashkil etish va ularda Sanoat 4.0 konsepsiyasi doirasida “yashil” energiya tizimini yaratishning 
tashkiliy iqtisodiy mexanizmini ishlab chiqish masalalari deyarli o‘rganilmagan.

Mustaqil Davlatlar Hamdo‘stligi mamlakatlarida QTЕdan foydalanishning ijtimoiyiqtisodiy samaradorligi, 
ularni sanoatda keng qo‘llashga qaratilgan uslubiy yondashuvlarni ishlab chiqish borasida L.A.Fedoskina, 
Ye.I.Abramov Energiyani boshqarish tizimini shakllantirish asosida sanoat korxonalarining energiya samara-
dorligini oshirishni (2022), Energiya iste’molini rivojlantirishning innovatsion yo‘nalishi sifatida muqobil energiya 
manbalaridan foydalanishni I.G.Salimyanova, M.G.Treyman (2016), Sanoat korxonalarida muqobil energiyaga 
bo‘lgan talab va iste’molni muvofiqlashtirish muammosini G.N.Ryazanova (2016), Qayta tiklanadigan energiya 
manbalarini sanoat korxonasining elektr ta’minoti tizimiga integratsiyalashni S.V.Podkovalnikov, M.A.Polo-
moshinalar (2023) tadqiqotlar olib borganlar. Mazkur olimlarning ilmiy ishlarida QTЕdan ijtimoiy obyektlarda 
samarali foydalanish, “yashil” energiya tizimga moslashuvchan strategiyalar ishlab chiqish va sanoat korxo-
nalarida QTЕ manbalaridan foydalanish yo‘llari va usullari bo‘yicha nazariy va uslubiy takliflar berilgan.

Respublikamizning iqtisodchi olimlaridan Vaxabov A.V., Xajibakiyev Sh.X., Toshmatov Sh.A. Jahonda 
“yashil” iqtisodiyotni rivojlantirish modellari va uni O‘zbekistonda amalga oshirish xususiyatlariga (2020),  
Shodmonov Sh.Sh., Abdullayeva M.K. Sanoat korxonalarida energiya sarfini kamaytirishning asosiy jihatlariga 
(2019), Yangi O‘zbekistonda qayta tiklanuvchi energiya manbalarini joriy etishni A.E.Imamov, E.Z.Imamov, 
X.N.Karimov (2022), Tiklanadigan energiya iste’molining holati va rivojlanish istiqbollarini Z.F.Faxriddinova, 
X.X.Rejapov (2022), Jahonda “yashil” iqtisodiyotning energetika sohasiga yo‘naltirilgan investitsiyalarning 
hozirgi holati tahlili va rivojlanish tendensiyalarini D.Odinayev (2018), O‘zbekistonda muqobil energiya man-
balarini rivojlantirishga Sh.S.Xakimova (2022), Tejamkorlik – Energiyadan foydalanish samaradorligini oshirish-
ning asosiy yo‘nalishlariga A.H.Yusupov (2022), Sanoat elektr ta’minoti tizimlarida elektr energiyasini iqtisod 
qilishga M.M. Nuryog‘diyev, S. Mutallibjonov (2022) va boshqalar zamonaviy muqobil energiya tatbiq etish va 
energiyadan samarali foydalanishning ilmiy-uslubiy asoslarini ishlab chiqishga katta hissa qo‘shganlar.

T A H L I L  V A  N A T I J A L A R
Hozirgi kunda turli hil tarmoqlarda QTE manbalaridan foydalanishning samaradorligi, uni texnik va tex-

nologik jihatlari, energiya tejamkorligiga erishish va energetika tizimining iqtisodiy rivojlantirishga qaratilgan 
ilmiy asoslangan tadqiqotlar olib borish zarur. Biroq, sanoat korxonalarida QTEdan foydalanish asosida raqo-
batdosh ustunliklarni yaratish, sanoatni “yashil” energiyaga o‘tkazishning tashkiliy-iqtisodiy mexanizmlarini 
takomillashtirish hamda O‘zbekiston sanoatida “Yashil energiya tizimini” tashkiliy-iqtisodiy mexanizmlarini 
yaratish bo‘yicha olib borilgan tadqiqotlarning muhim yo‘nalishlari hisoblanadi.

“Yashil” iqtisodiyot bu iqtisodiy tizim bo‘lib, uning asosiy maqsadi sayyoramizning ekologiyasi va uni saqlab 
qolish bilan birga iqtisodiyotning barcha sohalarini rivojlantirishga qaratilgan. Shunday qilib “yashil” iqtisodiyot 
deganda, inson hayoti va sog‘lig‘i uchun zarur bo‘lgan resurslarni, atrof-muhit va ekologiyani bir butun holda 
saqlab qolib ishlab chiqarish va xizmat ko‘rsatish sohalari bilan bog‘liq iqtisodiyotni yanada rivojlantirishni 
amalga oshirishga asoslangan iqtisodiy faoliyatning yangi yo‘nalishi tushuniladi.

Bunda quyidagi tadbirlarni amalga oshirish lozim bo‘ladi. Masalan:

● aholini turmush farovonligini oshirish, aholining ehtiyojlarini qondirib, ularning farovonligi, yashash 
darajasi va sifatini oshirish uchun moddiy ne’matlarni yaratishni barqaror ravishda ekologiya va atrof
muhitga zarar yetkazmasdan ko‘paytirib borish;

● ishlab chiqarish va iqtisodiyotni rivojlantirish uchun zamonaviy energiya tejovchi texnologiyalar bilan 
jihozlash, qayta tiklanadigan energiya manbalari hisobidan ko‘paytirish, jamoat transportini ham elektr 
quvvati bilan harakatlanadigan elektromobillarga almashtirish, energiyani tejaydigan binolarni barpo 
qilish kabi yo‘nalishlarda ishlarni olib borish;

● atrof-muhitga zararli gazlarni chiqarmaydigan, atrof-muhitni asraydigan, ekologik toza texnologiyalarni 
yaratish orqali ekologik toza mahsulotlarni yetishtirish masalasiga ham alohida ahamiyat berish;

● tabiatdagi barcha resurslar cheklangan bir paytda inson ehtiyojlari cheksizligini inobatga olib, ularning 
muvofiqligini ta’minlash maqsadida ne’matlarni ishlab chiqarishni kengaytirishni tabiiy resurslarni 
kamaytirmasdan amalga oshirish choralarini ham ko‘rish dolzarb masalalar sirasiga kiradi.

Fikrimizcha, “yashil” iqtisodiyotda inson, tabiat va iqtisodiyotning birbiri bilan uyg‘un va barqaror rivojla-
nishini ta’minlagan holda harakat qilish lozim bo‘ladi. Biror narsani qilaman, deb  ikkinchi narsa yo‘qotilmaydi. 
Masalan, uy quraman, deb daraxtlar ayovsiz kesib tashlanmaydi, texnologiyalarni ko‘paytirish havo atmosfera-
sini zaharli gazlar bilan to‘ldirish evaziga amalga oshirilmaydi. Shu yo‘l bilan barqaror taraqqiyotga erishish 
bugungi global masalalardan biridir.

O‘zbekistonning Iqtisodiy taraqqiyot va qashshoqlikni qisqartirish vazirligi hamda boshqa davlat idoralari 
bilan hamkorlikda Jahon bankining yaqinda tayyorlangan hisobotida mamlakatning “yashil” iqtisodiyotga o‘tish-
dagi muammolari va imkoniyatlari tahlil qilingan. 

U eng dolzarb ekologik va boshqa xavflarni aniqlaydi, shuningdek, siyosatga o‘zgartirishlar va harakatlarni 
tavsiya qiladi. Ulardan ba’zilari energiya samaradorligi bo‘yicha choratadbirlar va landshaftlarni tiklash dastur-
lari kabi bir vaqtning o‘zida iqtisodiyot va atrofmuhitga foyda keltiradi. Ushbu maqola hisobotning ba’zi xulo-
salarini umumlashtiradi.

O‘zbekiston resurslarni boshqarishni yaxshilashiga to‘g‘ri keladi. Mamlakatning resurs samaradorligi Yev-
ropa Ittifoqi va boshqa yuqori o‘rta daromadli mamlakatlarnikidan ancha past. 

O‘zbekistonda suvdan foydalanish, ayniqsa, samarasiz, mamlakatning yalpi ichki mahsulot birligiga to‘g‘ri 
keladigan energiya sarfi Yevropa va Markaziy Osiyo mintaqasidagi o‘rtacha ko‘rsatkichdan qariyb uch baravar 
va qo‘shni Qozog‘istonnikidan ikki baravar yuqori.

Shu bilan birga, shahar va sanoat manbalaridan havoning zarrachalari bilan ifloslanishi shamol tomonidan 
urilgan qum va buzilgan yerlarning changlari bilan kuchayadi. 

Aholining salmoqli qismi muntazam ravishda zararli deb hisoblangan havo sifatiga duchor bo‘ladi.
O‘zining “yashil” ambitsiyalarini qondirish uchun O‘zbekiston uchta vaqt oralig‘ida: shoshilinch, yaqin va 

uzoq muddatli davrga bo‘lingan ushbu va boshqa muammolarni hal qilishi kerak. 
Mamlakatning qishloq xo‘jaligiga yo‘naltirilgan iqtisodiyoti va aholi zich joylashgan hududlarda havoning 

bosqichma-bosqich yomonlashishini hisobga olgan holda, uning eng dolzarb “yashil” ustuvorliklari havo sifatini 
yaxshilash, yer va suvdan barqaror foydalanish bo‘ladi. 

Bunga landshaftni tiklash, suvni samarali boshqarish va havo ifloslanishini kamaytirish choralari orqali 
erishish mumkin.

Yerdan barqaror foydalanish O‘zbekistonda kengayishi kerak bo‘lgan muhim amaliyotdir. Iqlimga asos-
langan qishloq xo‘jaligi amaliyotlari yerdan foydalanish barqarorligini yanada oshiradi. 

Uzoq muddatda mamlakat qishloq xo‘jaligidan qimmatroq, yaxshi haq to‘lanadigan tarmoqlarga o‘tishni 
ta’minlasa yaxshi bo‘lardi. Buning uchun qishloq xo‘jaligi ishchi kuchining bir qismini, xususan, eng zaif ayollar 
va yoshlarning qayta malakasini oshirish kerak. 

Suv narxlarini belgilash va sug‘orish uchun investitsiyalar orqali suvdan foydalanish samaradorligini 
oshirish eng katta ustuvor vazifa bo‘lishi kerak, suvdan foydalanishning ma’lum chegaralari ushbu yangi ustu-
vorliklarning bir qismidir. 

Kam uglerodli oqilona siyosat O‘zbekistonda kam uglerodli energiya va energiya samaradorligiga o‘tish 
uchun zarur rag‘batlarni beradi.

Xalqaro valyuta jamg‘armasi va Jahon bankining uglerod narxini baholash vositasi tahlili shuni ko‘rsatadiki, 
O‘zbekistonda uglerod narxi qo‘shimcha fiskal daromad sifatida YAIMning 5 foizigacha bo‘lishi mumkin, bu 
“yashil” loyihalarni moliyalashtirish yoki uy xo‘jaliklariga iqtisodiy ta’sirni yumshatish uchun ishlatilishi mumkin. 

Bundan tashqari, ish o‘rinlarini yaratish va resurslarni qayta joylashtirish strategiyalari “yashil” o‘tishning 
ba’zi ijtimoiy xarajatlarini kamaytirishga yordam beradi. 

Global “yashil” o‘tish yangi ish o‘rinlari yaratish va ekologik barqarorlikni ta’minlash uchun katta imkoni-
yatlar yaratadi va O‘zbekiston bu imkoniyatlardan foydalanish uchun yaxshi mavqega ega.

Ish joylari va atrofmuhit natijalarini optimallashtiradigan sohalar qatoriga sog‘liqni saqlash, ta’lim, moliya 
va iqlimga mos konchilik kiradi. 

Mamlakatdagi eng yirik bandlik sohasi bo‘lgan qishloq xo‘jaligi qimmatroq sanoatga o‘tish va ekotizim 
xizmatlari yordamida yerdan foydalanishni optimallashtirish orqali yanada ko‘proq “yashil” ish o‘rinlarini ta’min-
lash va turmush darajasini yaxshilash salohiyatiga ega. 

Bundan tashqari, qayta tiklanadigan energiya manbalari va boshqa innovatsion texnologiyalarga asos-
langan, xuddi shunday “yashil” salohiyatga ega bo‘lgan tarmoqlarning kengroq ro‘yxati qo‘shimcha tahlilga 
loyiqdir.

Yashil iqtisodiyotga o‘tish muvaffaqiyatini ta’minlash uchun davlat sektori va “yashil” moliyani jalb qilish 
juda muhimdir.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

25https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

Siyosiy chora-tadbirlar “yashil” sektorda yangi ish o‘rinlarini yaratish orqali ijtimoiy xarajatlarni kamaytirish 
bilan birga moliyalashtirishdagi bo‘shliqni bartaraf etishi kerak. 

Bundan tashqari, siyosat eng ko‘p zarar ko‘rganlarni qayta tayyorlash, qayta joylashtirish va ijtimoiy 
qo‘llab-quvvatlash imkonini berishi kerak. 

Ushbu choratadbirlar O‘zbekiston hukumati tomonidan Jahon banki ko‘magida ishlab chiqilayotgan uzoq 
muddatli dekarbonizatsiya strategiyasining bir qismi bo‘lishi mumkin.

Iqlim o‘zgarishi bilan bog‘liq muammoli masalalar mamlakatda amalga oshirilayotgan islohotlar samarador-
ligiga, xususan, iqtisodiy o‘sish va kambag‘allikni qisqartirish, ekologik va oziqovqat xavfsizligini ta’minlashga 
o‘zining salbiy ta’sirini ko‘rsatadi. Shundan kelib chiqib, ushbu yo‘nalishda mamlakatda iqlim o‘zgarishi ta’sirini 
kamaytirish va unga moslashish, “yashil” iqtisodiyotga o‘tish choralarini jadallashtirish, “yashil” va inklyuziv iqti-
sodiy o‘sish modelini targ‘ib qilishga katta e’tibor qaratilmoqda.

Bu borada, mamlakatda “yashil” iqtisodiy o‘sishni rag‘batlantirish, tabiiy resurslardan oqilona foydalanish, 
“yashil” investitsiyalarni jalb qilish, ekologik inqirozning salbiy ta’sirini yumshatish maqsadida O‘zbekiston Res-
publikasi Prezidentining 2019-yil 5-oktyabrdagi PQ-4477-son qarori bilan 2019–2030-yillar davrida O‘zbekiston 
Respublikasining “yashil” iqtisodiyotga o‘tish strategiyasi tasdiqlangan.

2020yilda koronavirus (COVID19) pandemiyasi tufayli yuzaga kelgan epidemiologik vaziyat sababli 
dunyo mamlakatlari qatori O‘zbekiston Respublikasida ham ushbu Strategiyani jadal amalga oshirish imkoni-
yati cheklandi.

Shu bilan bir qatorda, 2021-yil noyabr oyida bo‘lib o‘tgan Birlashgan Millatlar Tashkilotining Iqlim o‘zga-
rishi bo‘yicha doiraviy konvensiyasining 26yig‘ilishida (COR26) O‘zbekiston Respublikasi tomonidan Parij 
bitimi doirasida 2030-yilga qadar yalpi ichki mahsulot birligida issiqxona gazlari emissiyasini 2010-yilgi ko‘rsat-
kichlarga nisbatan 35 foiz kamaytirish bo‘yicha qo‘shimcha majburiyatni o‘z zimmasiga oldi.

Shuningdek, O‘zbekiston Respublikasi 2023-yilning may oyida 2030-yilga qadar metan emissiyasini 2020-
yilga nisbatan kamida 30 foizga kamaytirish bo‘yicha mamlakatlarning jamoaviy maqsadga erishishi bo‘yicha 
global majburiyat to‘g‘risidagi tashabbusga (Global Methane Pledge) qo‘shildi.

Koronavirus pandemiyasi va iqlim o‘zgarishi tufayli yuzaga kelayotgan salbiy holatlarning saboqlari iqti-
sodiy o‘sishni ta’minlashda yanada barqaror manbalar va yondashuvlarni qayta ko‘rib chiqish, xususan, mam-
lakatda “yashil” iqtisodiyot va “yashil” iqtisodiy o‘sish bo‘yicha strategik maqsadlar va chora-tadbirlar amalga 
oshirilishini samarali tashkil etish zaruriyatini ko‘rsatmoqda.

Shu bilan birga O‘zbekiston Respublikasi Prezidentining 2022yil 2dekabrdagi “2030 yilgacha O'zbekiston 
Respublikasining “yashil” iqtisodiyotga o'tishiga qaratilgan islohotlar samaradorligini oshirish bo'yicha cho-
ratadbirlar to'g'risida”gi PQ436son qarori qabul qilindi.

2019-2030-yillar davrida O‘zbekiston Respublikasining “yashil” iqtisodiyotga o‘tish strategiyasi asosida 
“yashil” iqtisodiyotni rivojlantirish bo‘yicha ko‘rilayotgan chora-tadbirlar samaradorligini oshirish, shuningdek, 
ushbu yo‘nalishda davlat hokimiyati va boshqaruvi organlarining xalqaro tashkilotlar bilan o‘zaro hamkorlikdagi 
muvofiqlashtirilgan sa’yharakatlarini ta’minlash Dasturini ishlab chiqish zaruriyatini yuzaga keltirdi.

2022-2026-yillarga mo‘ljallangan Yangi O‘zbekistonning taraqqiyot strategiyasida belgilangan vazifalarni 
amalga oshirish, O‘zbekiston Respublikasining “yashil” iqtisodiyotga o‘tish strategiyasi doirasida “yashil” va 
inklyuziv iqtisodiy o‘sishni ta’minlash borasida amalga oshirilayotgan choratadbirlar samaradorligini oshirish, 
qayta tiklanuvchi energiya manbalaridan foydalanish hamda iqtisodiyotning barcha tarmoqlarida resurslarni 
tejashni yanada kengaytirish maqsadida:

● issiqxona gazlarining yalpi ichki mahsulot birligiga nisbatan solishtirma ajratmalarini 2010-yildagi dara-
jadan 35 foizga qisqartirish;

● qayta tiklanuvchi energiya manbalarining ishlab chiqarish quvvatini 15 GVtga oshirish va ularning 
ulushini elektr energiyasini ishlab chiqarish umumiy hajmining 30 foizidan ko‘prog‘iga yetkazish;

● sanoat sohasida energiya samaradorligini kamida 20 foizga oshirish;
● yalpi ichki mahsulot birligiga to‘g‘ri keladigan energiya sarfi hajmini, shu jumladan, qayta tiklanuvchi 

energiya manbalaridan foydalanishni kengaytirish hisobiga 30 foizga kamaytirish;
● iqtisodiyotning barcha tarmoqlarida suvdan foydalanish samaradorligini sezilarli darajada oshirish,  

1 million gektargacha maydonda suv tejovchi sug‘orish texnologiyasini joriy etish;
● yiliga 200 million ko‘chat ekish va ko‘chatlarning umumiy sonini 1 milliarddan oshirish orqali sha-

harlardagi “yashil” maydonlarni 30 foizdan ortiqroqqa kengaytirish;
● respublika o‘rmon fondi zaxiralari ko‘rsatkichini 90 million kub metrdan ortiqroqqa yetkazish;
● hosil bo‘ladigan qattiq maishiy chiqindilarni qayta ishlash darajasini 65 foizdan oshirish;
● 25 ta korxona va tashkilotda ishlab chiqarilgan mahsulotning energiya sig‘imi ko‘rsatkichini 2026-yilga 

kelib 2022-yilga nisbatan 20 foizga kamaytirishga qaratilgan 2022-2026-yillarda iqtisodiyot tarmoqlarida 
yoqilg‘i-energetika resurslarini tejash ko‘zda tutilgan.

O‘zbekiston Respublikasida “yashil” iqtisodiy o‘sishni ta’minlashda 6 ta ustuvor yo‘nalishda vazifalarini 
belgilangan:

1. Tabiiy resurslardan barqaror va samarali foydalanish;
2. Milliy iqtisodiyotning tabiiy ofatlar va iqlim o‘zgarishiga nisbatan barqarorligini mustahkamlash;
3. Milliy iqtisodiyot, xususan, sanoatning “yashil” va kam uglerodli rivojlanishini ta’minlash;
4. Innovatsiyalarni joriy etish va samarali “yashil” investitsiyalarni jalb qilish;
5. Barqaror va inklyuziv “yashil” urbanizatsiyani rivojlantirish;
6. “Yashil” iqtisodiyotga o‘tish davrida katta ta’sir ostida bo‘lishi mumkin bo‘lgan aholi va ularning yashash 

joylarini qo‘llab-quvvatlash.
Ushbu ustuvor yo‘nalishlar bo‘yicha vazifalarning samarali amalga oshirilishi quyidagi yo‘nalishlardagi tar-

moqlararo choralar bilan bir qatorda amalga oshirish lozim bo‘ladi. Masalan:
● “yashil” o‘sish bo‘yicha salohiyatni oshirish va inson kapitalini rivojlantirish;
● “yashil” iqtisodiyotga o‘tish uchun qulay siyosiy muhit yaratish, samarali institutlarni joriy qilish;
● tashqi va ichki “yashil” moliyalashtirish oqimlarini ko‘paytirish.
Innovatsiyalarni joriy etish va samarali “yashil” investitsiyalarni jalb qilishning ustuvor yo‘nalishlari quydagi-

lardan iborat.
a) “yashil” investitsiyalar konsepsiyasini integratsiyalash – mamlakatda rejalashtirilgan barcha investitsiya 

loyihalari uchun “yashil” mezonlarni ishlab chiqish va joriy etish;
b) sanoat korxonalari infratuzilmasini modernizatsiyalash – mavjud yangi texnologiyalar va standartlarning 

integratsiyasi orqali sanoat, qurilish, qishloq xo‘jaligi va iqtisodiyotning boshqa tarmoqlaridagi sanoat 
korxonalarining infratuzilmasi barqarorligini ta’minlash.

d) xususiy sektorning milliy iqtisodiyotdagi ishtirokini oshirish, davlat va xususiy sektor o‘rtasidagi mulo-
qotni mustahkamlash.

e) davlat xaridlarining shaffof va raqobatbardosh tartibini va korporativ boshqaruv tizimini takomillashti
rishni qo‘llab-quvvatlash.

f) elektron hukumat va davlat boshqaruvi salohiyatini mustahkamlash, elektron hukumat tizimini AKT 
infratuzilmasi va tegishli tizimlar bilan ta’minlash, davlat boshqaruvi organlarining innovatsiyalar va 
investitsiyalar bo‘yicha salohiyatini kuchaytirish hamda davlat xizmatlari va jarayonlarini raqamlashti-
rishni qo‘llab-quvvatlash.

1- jadval: 2030-yilgacha O‘zbekiston Respublikasida “yashil” iqtisodiyotga o‘tish va “yashil” o‘sishni ta’minlash 
bo‘yicha maqsadli ko‘rsatkichlar

№ Ko‘rsatkichlar O‘lchov 
birligi

2024-
yil

2026-
yil

2028-
yil

2030-
yil

1. Yalpi ichki mahsulot birligiga to‘g‘ri keladigan energiya hajmini 
kamaytirish (2021yilga nisbatan) % 14,0 22,0 27,0 30,0

2. Sanoatda elektr energiyasi iste’moli, umumiy iste’moldagi ulushi % 25,0 23,0 21,0 20,0

3.
Qayta tiklanuvchi energiya manbalarining elektr energiyasini ishlab 
chiqarish umumiy hajmidagi ulushini kengaytirish (gidroenergetika 
bilan birga)

% 9,0 24,3 29,0 30,5

kVt/s 8,6 25,0 34,0 40,7

4. Kichik quvvatli quyosh fotoelektr stansiyalarini qurish MVt 150,0 400,0 800,0 1500,0

5. Yaxshilangan ichimlik suv manbalaridan foydalanish imkoniyatiga 
ega aholi, jami aholi soniga nisbatan % 80,93 87,12 88,5 90,0

6. O‘rmon fondi hududlarida daraxt va butalar zaxiralarini ko‘paytirish mln.m3 68,1 77,0 85,5 92,3

7.
“Yashil makon” loyihasi doirasida shaharlardagi “yashil” 
maydonlarni kengaytirish (aholi punktining umumiy maydoniga 
nisbatan)

% 12,4 15,8 23,8 30,0

8. Hosil bo‘ladigan qattiq maishiy chiqindilarni qayta ishlash darajasi % 40,0 50,0 60,0 65,0

Sanoat tarmoqlarida “yashil” iqtisodiyotga o‘tish va energiya tejamkorligini ta’minlash konsepsiyasi tas-
diqlandi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

27https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

So‘nggi yillarda iqtisodiyot tarmoqlari va ijtimoiy sohada energiya resurslariga bo‘lgan talabning ortib  
borishi energiya resurslaridan samarali va tejamkorlik bilan foydalanishni taqozo etmoqda.
X U L O S A

Yuqoridagilardan kelib chiqib xulosa qiladigan bo‘lsak, iqtisodiyot tarmoqlarining yirik energiya sarflovchi 
korxonalarida energiya samaradorligini oshirish va yoqilg‘i-energetika resurslarini tejash bo‘yicha takomil-
lashtirilgan chora-tadbirlar ishlab chiqish zarur.

Shu bilan birga, 2022-2026-yillarga mo‘ljallangan Yangi O‘zbekistonning taraqqiyot strategiyasini “Inson 
qadrini ulug‘lash va faol mahalla yili”da amalga oshirishda sanoat tarmoqlaridagi yo‘qotishlarni kamaytirish va 
resurslarni ishlatish samaradorligini oshirish bo‘yicha quyidagi vazifalarni bajarish lozim.

Fikrimizcha 2030yilgacha “yashil” iqtisodiyotga o‘tish va “yashil” o‘sishni ta’minlash natijasida sanoat tar-
moqlarida 3,9 mlrd metr kub tabiiy gaz, 4 mlrd kVt/soat elektr energiyasi va 21 ming tonna neft mahsulotlarini 
tejash orqali energiya sig‘imini 20 foizga kamaytirish;

● bino va inshootlarda energiya samaradorligini 30 foizga oshirish;
● har bir tarmoq kesimida resurslarni ishlatish samaradorligini oshirish va energiya tejamkorligi dasturla-

rini ishlab chiqish;
● chiqindisiz ishlab chiqarish texnologiyalarini rag‘batlantirish mexanizmlarini joriy etish;
● Iqtisodiyot tarmoqlari va faoliyat turlari bo‘yicha iqtisodiyotning energiya sarfi (energiya sig‘imi)  

2026-yilga borib 22 foizga kamaytirishga erishish;
● Qayta tiklanuvchi energiya manbalarining elektr energiyasini ishlab chiqarish umumiy hajmidagi ulushini 

kengaytirishni 40,7 kVt/s ga yetkazish;
● “Yashil makon” loyihasi doirasida shaharlardagi “yashil” maydonlarni kengaytirishni 30 foizga yetkazish 

maqsadga muvofiq bo‘ladi.

